
Emne: BRUK AV GRANULAT PÅ KUNSTGRASBANER  
 Viser til interpellasjon frå MGD jf KSAK 107/2016 om granulat på kunstgrasbaner.   
 
Tema omkring  mikroplastproblematikk og konsekvensar av spreiing av plastgranulat i naturen, har 
dei seinaste  åra vorte aktuallisert. I Noreg er det per 2017 totalt over 1.700 kunstgrasbaner fordelt 
på 11-ar, 9-ar og 7-ar baner. Om lag 80 % av banene nyttar  gummigranulat (SBR) produsert av 
resirkulerte,  oppmalte bildekk.  Granulatet inneheld miljøgifter som PCB, PSAH, ftalater og 
alkylfenoler, alle stoffer som samfunnet prøver å begrensa spreiinga av. 
 
Kvifor nyttar ein granulat på banene? Granulaten støttar opp  kunstgrasstråa, og tilfører demping og 
svikt slik at kunstgrasbana vert  behageleg å springa på. Eit stort antal  fotballbaner som opprinneleg 
vart etablert som grusbaner har seinare vorte  oppgradert til kunstgrasbaner. Slik også her i vår 
kommune. I Vaksdal har me i dag tre anlegg med kunstgras:  Dale, bygd 2009, Vaksdal , bygd  2009 og 
Stanghelle, bygd 2016.  
 
Årsak og tiltak 
Mange  anleggseigarar er no opptekne av  problemstillinga  tilføring av granulat til natur og vassdrag,  
Norges fotballforbund (NFF) og Kulturdepartementet sette fokus på utfordringa alt i 2004, då 
Byggforsk no SINTEF utførte analysar.  I 2006  kom  m.a. Nasjonalt folkehelseinstitutt med sin 
konklusjon og uttalte at kuntsgrasbaner med granulat framstilt av bildekk, ikkje  er helsefarleg, men 
kan gje ein risiko for negative miljøeffektar  lokalt i overvatn som mottek avrenning frå kunstgras.  
 
Miljødirektoratet viser og til ein ny EU-rapport som  stort sett er samanfallande i sin konklusjon om 
lav helserisiko for brukarar av kunstgrasbaner, inkludert born, og for arbeidstakarar som installerer 
og vedlikeheld banene. Skulle nye forskningsresultat seinar vise at granulat kan medføra helsefare, vil 
NFF ta affære umiddelbar. 
 
Med omsyn til miljø, har det lenge vore tilrådd baneigarane å samle opp granulatet som kjem utanfor  
bana, og gjenbruke det eller deponere det på godkjent mottak. Det er viktig å fjerne granulat på 
avvegar grunna forureining av naturen. NFF ønskjer å verksett eit pilotprosjekt der dei i felleskap 
med baneeigarar utviklar treffsikre metodar for å fange opp granulat utanfor bana.  Det er skadeleg 
for miljøet at granulat havnar i nærområdet og vert ført vidare til bakkar og elver. Granulaten vert i 
all hovudsak «smitta» til naturen, bekkar , elvar  på to måtar; ved avrenning via drenasjekummer, 

drensystem og  ved nedsmelting av snø-deponi  som vert etablert  utanfor spelebana med omsyn til 
snørydding grunna vinteropne  baner.  
 
Utfordringar ved våre anlegg 
Kunstgrasdekke på Dale og Vaksdal er av typen Edel  Viagrass Pro 50 med granulat type SBR, Terra.  
Grasdekke  på Stanghelle er  type – Soccer Pro Dual Sharpe, med granulat X-Tre. Materialet er for alle 
banene oppmalt bildekk. X-Tre  er eit nyare produkt (grandulat) som er utvikla etter at banene på 
Dale og Vaksdal vart etablert i 2009.  X-tre er et nyutviklet fyll som er tredimensjonalt, dvs at det 
ligge bedre i bana og ikkje bli dradd ut i den grad som granulat type SBR. 
 
Det finns idag ikkje kjende fullgode erstatningsprodukt for det granulatet som no vert nytta på 
banene. Det kan leverast kunstgras utan nokon form for innfyll (granulat), men kvaliteten er per no 
ikkje så god som baner med granulat, og vert difor ikkje tilrådd  av NFF. Av alternativ 
innfyllsmateriale, er oftast nemnd  kork. Kork  vert levert i særs forskjellig kvalitet. Den best eigna 
kvaliteten er mangelvare på verdsmarknaden og er difor dyr og vanskeleg å nytta til kunstgras. Kork 
vert nedbrutt mykje fortare enn granulat, og den må skiftast ut etter kun 3-4 år. Oppsmuldring av 
korken vil kunne tette dreneringa i bana og såleis skape store driftsutfordringar og kostnader. 
 
Dei lokale utfordringane og driftsrutinane for våre baner, har ein i fleire møter drøfta med idrettslaga 
og idrettsrådet og kommunal driftsavdeling. Ein har konkret gått inn for å finne fram til nye 
konstruktive driftsrutinar og med bakgrunn i  dei lokale erfaringar ein har. Det er heilt klårt at det er 
vinterbruken av banene som medfører dei største utfordringane med  omsyn til «smitte» av granulat 
ut i nauturen  og vidare til vassdrag. Når banene vert haldne opne vinterstid, med snønedfall, må 
banedekke sjølvsagt ryddast for snø.  Snøbrøytinga fører til at større mengde snø innblanda med 
granulat må lagrast utanfor sjølve spelebana. Dette krev at ein legg tilrette areal med fast dekke 
utanfor bana (snødeponi), slik at ein ved snøsmelting lett kan samle opp granulatet og gjenbruke det 
eller levere det til godkjent mottak.  
 
Banene på Stanghelle og Vaksdal,  har eige drenasjesystem for overvatn, med sandfangkummer langs 
banearealet, vidare vert overvatnet ført i røyr til bekk. Dette kan føre til at noko av graulatet vert ført 
ut i naturen via drenasjen. På Dale-bana vert overvatnet drenert direkte gjennom kunstgrasdekke, 
med fordrøyning og spreiing i underliggjande massar. Med denne løysinga får ein minimal «smitte» 
av granulat ut i naturen, granulatet vil stort sett liggja att på banedekke. Kommunen eig per i dag 
ikkje areal i tilknytting til bana som «enkelt» kan tilretteleggjast for snødeponi. 
 
Mogelege tiltak: 
Kostnaden for tiltak varierer frå anlegg til anlegg, men Geitabakken har monaleg høgare kostnader 
enn Vaksdal idrettspark grunna mangel på drenering, samt sideareal for snølagring. Dale-bana skal 
vere vinterstengd. Bana skal ikkje ryddast for snø.  For ev. å  kunne tilretteleggje areal for snødeponi 
må  tilleggsareal ervervast frå grunneigar. Innsetting av «granulatfilter» i alle sandfang kummer.  
 
I framlegg til budsjett for 2018 er Vaksdal idrettspark prioritert som vinteropen bane, og det vil vere 
naturleg å oppgradere denne fyrst. Tilrettelegging av asfaltert areal for snødeponi på Vaksdal vert 
utført neste år. Årlege aksjonar med oppsamling og rydding/fjerning av granulat på området rundt 
banene er planlagt. Det er laga spesefikke planar for brøyting og drift av banene. 
 
Samla er kostnadene så store at dei må takast over fleire år. Oppgradering av kunstgrasbanene vert 
tatt inn i arbeidet med handlingsprogram og økonomiplan som kjem til behandling 1.halvår 2018. 
 
Vedlegg: Brøyting og drift av banene, avtale med Vaksdal, Stanghelle IL og Dale IL. 

Saka er behandla i  Arbeidsmiljøutvalet 11.12.2017 - Sak 20/2017 
 
Det er gjort slikt vedtak: 
 
Saka vert tatt til orientering. 
 
 
 
Rett utskrift: 
 
Åse Elin Myking 
Konst. rådmann 
 
Brevet er godkjent elektronisk og har difor ingen underskrift. 

